
ТАҚРИЗИ
муассисаи тақриздиҳанда ба диссертатсияи Ақризоев Мақсуд 
Маҳрамбекович дар мавзӯи «Алексей Алексеевич Бобринской -  муҳаққиқи 
таърих ва этнографияи Кӯҳистони Бадахшон», барои дарёфти дараҷаи 
илмии доктори фалсафа (PhD), доктор аз рӯйи ихтисоси 6D020303 -  
Таърихнигорй, манбаъшиносӣ ва методҳои таҳқиқоти таърихй. - 
Душанбе, 2022.

Мувофиқи суратҷаласаи № 11 ҷаласи Шӯрои диссертатсионии 6D. 
КОА-035 барои ҳимояи диссертатсияҳо оид ба дарёфти дараҷаи илмии 
доктори фалсафа (PhD), доктор аз рӯйи ихтисос, ки дар назди Института 
таърих, бостоншиносӣ ва мардумшиносии ба номи Аҳмади Дониши 
Академияи миллии илмҳои Тоҷикистон (аз 15.09.2022 с.) Донишгоҳи 
Славянин Россия ва Тоҷикистон муассисаи пешбар таъйин гардида буд.

Таҳқиқоти диссертатсионии Ақризоев Мақсуд Маҳрамбекович ба 
яке аз муҳаққиқони намоёни рус, граф А.А. Бобринской (1861-1938), ки 
дар омӯзиши таърих ва мардумшиносии тоҷик нақши боризе гузоштааст, 
омода карда шуда, ба ихтисосе, ки аз рӯи он кор ба ҳимоя пешниҳод 
гардидааст, комилан мутобиқат намуда, дар ҷаласаи кафедраи таърихи 
умумй ва ватании факултаи таърих ва муносибатҳои байналмилалии 
Донишгоҳи Славянин Россия ва Тоҷикистон (ДСРТ) баррасй ва 
муҳокима гардида, ба он баҳои мусбй дода шуд.

Дар муҳокимаи диссертатсия аъзоёни кафедра -  4 нафар доктори 
илмҳои таърих, профессор, 9 нафар номзади илмҳои таърих, 2 нафар 
муаллими калон, 5 нафар муаллимон иштирок доштанд.

Муассисаи тақриздиҳанда дар хулосаи мусбии худ, ки аз ҷониби 
номзади илмҳои таърих, дотсент Пирумшоев Мунир Хайдаршоевич 
омода гардидааст, иброз менамояд, ки диссертатсияи Ақризоев Мақсуд 
Маҳрамбекович дар мавзӯи мубрам навишта шуда, аҳаммияти муҳими 
назариявию амалй дорад.

Мубрамияти мавзӯи таҳқиқот дар он зоҳир меёбад, ки то имрӯз 
фаъолияти илмии А.А. Бобринской дар таърихнигории ватанй мавриди 
таҳқиқи алоҳида қарор нагирифтааст ва диссертатсияи мазкур дар ин 
самт аввалин кӯшиш хоҳад буд. Баробари ин, А.А. Бобринской дар 
омӯзиши мардумшиносии Бадахшон ва дигар маноқи кишвар саҳми бузург 
бозида, маълумоти беш аз 120 сол пеш гирдовардаи ӯ аз ҳаёти сокинони 
кӯҳистонҳои Зарафшон, Қаротегин ва Бадахшон барои таҳқиқи масъалаҳои 
баҳсталаби мардумшиносӣ ва таърихи тоҷикон арзиши муҳим пайдо карданд.

Объекти таҳқиқоти диссертатсиониро ҳаёт ва фаъолияти илмии 
Алексей Алексеевич Бобринскойро дар бар гирифта, инчунин нақши ӯ 
дар омӯзиши таърих ва этнографияи мардуми Кӯхдстони Бадахшон 
ҳамчун нуқтаи асосй дар мавзӯи рисола ҷой мегирад.

Предмети таҳқиқоти диссертатсионй -  баррасии сафарҳои Алексей 
Алексеевич Бобринской ба минтақаи кӯҳистони Бадахшон, тахдили 
асарҳои олим, ақидаҳо ва пешниҳодҳои ӯ дойр ба таърих ва этнографияи 
ин минтақа, инчунин таҳлилҳои муқоисавй дар доираи ин мавзуъро 
ташкил медиҳанд.

Пойгоҳи сарчашмашиносии таҳқиқоти илмии мазкур васеъ буда, дар 
диссертатсия пеш аз ҳама маълумоти илмии А.А. Бобринской оид ба 
Бадахшон, мақолаҳо ва китобҳои ӯ оид ба таъриху этнографияи мардуми 
кӯҳистон, маводи бойгонй, инчунин асарҳои таҳқиқотчиёни тоинқилобии 
рус ва матбуоти даврии русияи подшоҳи мавриди истифода қарор 
гирифтаанд.

Мақсади таҳқиқот фаъолияти илмии А.А. Бобринской дар 
Кӯҳистони Бадахшон ва муайян намудани аҳамияти илмии осори аъзои 
экспедитсия барои илми таърих ва этнографияи тоҷик иборат мебошад.

Методологияи таҳқиқот. Дар рафти таҳқиқот аз усулҳои умумиилмй 
ва махсуси илмй-таърихй, аз қабили ягонагй ва пайдарҳамии тахдили 
мавзуъ объективизм ва субъективизм истифода гардидааст.

Навоварии илмии рисола пеш аз ҳама дар он зоҳир мегардад, ки бори 
аввал дар таърихнигории ватанй ба таври мукаммал тамоми самтҳои 
фаъолияти илмии мардумшиноси рус А.А. Бобринской ва ҳадафи 
таҳқиқотҳои олим дар минтақаҳои тоҷикони кӯҳистон мавриди омӯзиш қарор 
гирифтаанд.

Сохтори диссертатсия аз муқаддима, се боб, ёздаҳ зербоб, хулоса, 
руйхати сарчашма ва адабиёти истифодашуда иборат мебошад.

Дар муқаддима мубрамияти мавзуъ, дараҷаи омӯзиши илмии он, 
мақсад ва хадафи омӯзиш, объект ва предмети таҳқиқот, чаҳорчӯбаи 
хронологии он, миқёси худудии таҳқиқот, навгонихои илмии рисола,

асосҳои назариявии таҳқиқот, арзишмандии мавзуъ ва асосҳои 
методологии таҳқиқот тахдил ёфтааст.

Боби якуми диссертатсия Шарҳи ҳол ва мероси илмии А. А. 
Бобринской” номгузори шуда аз ду зербоб иборат мебошад.

Дар зербоби аввал -  “Давраҳои асосии ҳаёт ва фаъолияти А. А. 
Бобринской” номгузори шуда, дойр ба давраҳои асосии ҳаёт ва фаъолияти 
А.А. Бобринской маълумот дода шуда, дойр ба огози фаъолияти илмии А.А. 
Бобринской дар самти тоҷикшиносӣ ва фаъолияти экспедитсияҳои илмии ӯ 
ба Осиёи Миёна таҳқиқ шудааанд.

Дар зербоби дуввуми боби аввал - “Таҳлили осори илмии А.А. 
Бобринской оид ба Кӯҳистони Бадахшон” асарҳои олим, ки ба масъалаҳои 
этнография ва таърихи Бадахшони Кӯҳй бахшида шудаанд, таҳлил карда 
шудаанд.

Диссертант дар бобати меросии илмии А.А. Бобринской дойр ба 
минтақаи Бадахшон, ки аз се китоб иборат мебошад маълумот дода қайд 
менамояд, ки таҳқиқоти илмии А.А. Бобринской хусусияти ягона надошта, 
тамоми соҳаҳои ҳаёти мардуми кӯҳистонро фаро гирифтанд. Диссертант 
менависад, ки асари охирини муҳаққиқ дар таърихнигории рус аввалин 
таҳқиқе мебошад, ки дар он ӯ кӯшиш намудааст, ки тамоми масъалаҳои 
этнографии мардуми Бадахшонро инъикос намояд.

Боби дуюми рисола “Инъикоси таърихи Помир дар асарҳои А. А. 
Бобринской” аз чор зербоб иборат аст.

Зербоби аввал “Вазъи сиёсии Помир дар охири асри XIX” номгузорй 
шуда, муаллиф вазъи сиёсии Бадахшонро дар асри XIX мавриди баррасй 
ва таҳлил қарор дода, дойр ба рақобати Англия ва Руссия дар минтақа ва 
ҳуҷуми забткоронаи Абдураҳмонхон аз хоки Афгонистон ба Помир, ба миён 
омадани масъалаи Помир дар соли 1895 ва ҳаллӣ он мувофиқи асари А.А. 
Бобринской маълумот дода қайд мекунад, ки А. А. Бобринской сиёсати 
Россия ва Англияро ҳангоми сарҳадмуайянкунй тавассути дарёи Панд 
нисбат ба тоҷикони Помир зери танқид қарор дода, онро шабехи тақсим 
намудани як деҳаи руснишин, аз миёни як кӯча, байни ду давлат донистааст.

Дар зербоби дуюми боби дуюм - “А.А. Бобринской ва инъикоси 
таърихи исмоилия дар Помир” саҳми А. А. Бобринской дар омӯзиши 
мазҳаби исмоилия инъикос гардидааст. Диссертант қайд менамояд, ки 
А.А.Бобринской дар таърихнигории рус аввалин олиме дониста мешавад, ки 
тавонист маълумоти муайянро дар бораи эътиқоди динии сокинони Помир ва 
тарзи фаъолияти институти пирони исмоилиро бевосита аз суханони пирони 
исмоилй дастрас намояд.

Дар зербоби сеюми боби дуюм-“Иқтисод ва муносиботи заминдорй”

дар асоси маълумотҳои А.А.Бобринской муаллиф масъалаҳои иқтисодй ва 
заминдории сокинони Помирро ва хусусиятҳои фарқкунандаи низоми 
обёрикунии як деҳа аз деҳаи дигарро таҳлил намудааст.

Диссертант менависад, ки А.А. Бобринской хоҷагидорӣ, кишоварзй ва 
тарзи коркарди зироатҳоро таҳлил намуда, онро бо дигар минтақаҳо муқоиса 
намудааст ва душвор будани шароити Бадахшонро возеҳона инъикос 
намудааст.

Ҳамин тавр, диссертант ба ин масъала мароқ зоҳир намуда, вазъи 
иқтисодй ва заминдории Бадахшони асри XIX ва мушкилоти онро ба таври 
фаррох инъикос намудааст.

Зербоби чоруми боби дуюм -“Шуғли аҳолӣ, ҳунармандй ва тиҷораг”
ном гирифта, диссертант мувофиқи таҳқиқотҳои А.А. Бобринской масоили 
шуғли аҳолй, ҳунармандй ва вазъи муносибати тиҷоратй дар Бадахшонро 
мавриди тахдил қарор додааст. Дар зербоби мазкур муаллиф ба либоси 
мардум ва хусуситҳои фарқкунандаи он аз дигар маноқи кишвар ва тарзи 
таёр намудани он мароқи хоса зоҳир намуда, инчунин вазъи тиҷории минтақа 
низ аз назари омӯзиши илмии диссертант дур намондааст.

Боби сеюми диссертатсия “Нақши А. А. Бобринской дар омӯзиши 
этнографияи Помир” ном дошта, он аз панҷ зербоб иборат мебошад.

Зербоби якуми боби сеюми диссертатсия “Характеристикам ан- 
тропологй ва этникии сокинони минтақа” ном гирифта, дар он 
хусусиятҳои симошиносй ва этникии мардуми Бадахшон оварда шудааст.

Дар зербоби мазкур муаллиф қайд менамояд, ки дар натиҷаи 
таҳқиқотҳои антропологй ва этникии сокинони минтақа, А.А. Бобринской ба 
хулосае омад, ки мардуми ин сарзамин ба нажоди ҳиндуаврупой дохил 
мешавад ва худро тоҷик муаррифй карда, аз он ифтихор мекунанд. Мардуми 
минтақаи Кӯҳистони Бадахшон ба А.А. Бобринской ва ҳайати экспедитсия 
оид ба тоҷики асил буданашон маълумоти дақиқро пешниҳод намуданд.

Дар зербоби дуюми боби сеюм “Муносибати оила ва никоҳ аз нигоҳи 
А.А. Бобринской” сухан дар бораи масъалаҳои оиладорй ва маросими 
никоҳи кӯҳистониён дар асарҳои А. А. Бобринской меравад.

Дар инҷо диссертант масъалаҳои ақди никоҳ, мароси тӯй ва муносибати 
оиладоририи куҳистониёнро мувофиқи таҳқиқоти А.А.Бобринской таҳлил 
намуда, хусусияти фарқкунандаи онро возеҳона инъикос намуда, ибрози 
андеша намудааст, ки қисми зиёди таҳқиқоти А. Бобринской ҳамчун 
мардумшинос ба ин масоил бахшида шудааст.

Зербоби сеюми боби сеюм- “Бовариҳои динй ва маросимҳои 
анъанавии парастишии сокинони Кӯҳистони Помир аз нигоҳи А.А. 
Бобринской” номгузорй шуда, масъалаҳои расму русум ва эътиқоду

4



бовариҳои мардуми Помир ба ҳар гуна ҷойҳои муқаддас, остонҳо ва 
зиёратгоҳҳо ва таъсири онҳоро дар дину оини мардуми минтақа мувофиқи 
таҳқиқи А. Бобринской нишон додааст.

Дар зербоби чоруми боби сеюм “Тақвимҳо ва идҳои сокинони Помир 
дар нигориши А.А. Бобринской” саҳми А. А. Бобринской дар таҳқиқи 
тақвимҳо ва идҳои анъанавии мардуми Помир муайян карда шудааст.

Дар зербоби мазкур диссертант тақвими мардуми Бадахшонро бо 
мардуми Зарафшон муқоиса намуда, хусусиятҳои фарқкунандаи онро 
мувофиқи маълумотҳои А.А.Бобринской муайян сохтааст. Инчунин дар 
зербоб диққати махсус ба иду ҷашнвораҳои мардумӣ зоҳир гардидааст. 
Диссертант саҳми боризи Бобринскойро дар омӯзиши тамоми ҷабҳаҳои ҳаёти 
маънавии мардуми кӯҳистон муайян намудааст.

Муаллиф менависад, ки аз идҳои мардуми кӯҳистон муҳимтаринаш 
фарорасии Наврӯз аст, ки он дар таркиби мазмуни худ фалсафаи бузургеро 
таҷассум мекунад. Аз фарорасии он мардуми деҳаро халифа ё ягон шахси 
соҳибилм хабар мекунад.

Дар зербоби панҷуми боби сеюм “Тасвири мероси фарҳанги моддй 
дар мисоли қалъаҳои Помир дар осори А.А. Бобринской” омӯзиши 
фарҳанги моддй ва қалъаҳои минтақа аз ҷониби А.А.Бобринской ва саҳми ӯ 
дар инъикоси ёдгориҳои таърихй, дар мисоли харобаҳои қалъаҳо, тӯпхонаҳо 
ва тасвир намудани ғорҳо арзиши баланди илмиро доро буда, дар таҳқиқи 
таърихи кишвар маъхази арзишманд ба ҳисоб рафта, мавриди таҳлили 
диссертант қарор гирифтааанд.

Дар хулосаи диссертатсия фикри ҷамъбастии муаллиф оид ба 
мавзуъ оварда шуда, инчунин пешниҳодҳои назариявй ва тавсияҳои ӯ 
низ қобили қабул мебошанд.

Ҳамин тавр, нуқтаҳои илмй ва хулосаҳое, ки дар диссертатсия 
пешкаш шудаанд, аз лиҳози илмй-методологй моҳияти навгонй 
доранд.

Сохтор ва муҳтавои асосии диссертатсияи Ақризоев Мақсуд 
Маҳрамбекович тибқи талабот ва меъёрҳои муайяншудаи КОА-и назди 
Президенти Ҷумҳурии Тоҷикистон иҷро шуда, комилан ҷавобгӯи он 
мебошад. Мазмуни автореферат бо диссертатсия мувофиқ мебошад. 
Унвонҷӯ оид ба мавзӯи диссертатсияи худ 9 мақола, аз онҳо 6 мақола 
дар маҷаллаҳои тақризшавандаи КОА-и назди Президенти Ҷумҳурии 
Тоҷикистон ва 3 мақола дар дигар нашрияҳо чоп намудааст.

Дар баробари дастовардҳо дар диссертатсияи мазкур баъзе 
нуқсону норасой ба назар мерасанд:

1. Хуб мешуд, ки муаллифи диссертатсия этимологиям Кӯҳистони 
Бадахшонро, ки дар унвони диссертатсия омодааст, шарҳ медод.

2. Дар рӯйхати «Номгӯи маъхазҳо ва адабиёти истифодашуда» қисми 
аввал «Маълумотҳои бойгонй» аз маҷмӯаи ҳуҷҷатҳое оварда 
шудааст, ки соли 1984 чоп шудааст, барои муаалифи диссертатсия 
он бойгонй не, балки маъхази чопй туда метавонад. Аз ин рӯ хуб 
мешуд, ки қисми аввали рӯйхат “Маъхазҳо” ва қисми дуюм 
“Адабиёти истифодашуда” номида мешуд.

3. Ҳангоми таҳлил мо муайян карда натавонистем, ки чаро дар параграфи 
дуюми боби аввал “Кӯҳистони Бадахшон”, дар параграфҳои якум ва 
дуюми боби дуюм “Помир” омадааст. Дар ҳоле, ки дар унвони 
диссертатсия танҳо “Кӯҳистони Бадахшон” истифода шудааст.

4. Дар матни диссертатсия камбудиҳои техникию имлой низ ба назар 
мерасанд.

Аммо, эродҳои зикршуда қимати илмии диссертатсияро кам 
намегардонанд, онҳо зудислоҳшаванда буда, муаллиф метавонад 
ҳангоми ба нашр расонидани монография онҳоро бартараф намояд.

Хулоса, диссертатсия дар мавзӯи “Алексей Алексеевич Бобринской 
- муҳақциқи таърих ва этнографияи кӯҳистони Бадахшон” ба бандҳои 
31-37-и «Тартиби до дани дараҷаҳои илмй ва унвони илмй», ки бо 
қарори Ҳукумати Ҷумҳурии Тоҷикистон аз 30-юми июни соли 2021, 
таҳти № 267 тасдиқ шудааст, пурра ҷавобгӯ буда, муаллифи он -  
Ақризоев Мақсуд Маҳрамбекович -  сазовори дарёфти илмии доктори 
фалсафа (PhD), доктор аз рӯйи ихтисоси 6D020303 -  Таърихнигорй, 
манбаъшиносй ва методҳои таҳқиқоти таърихй мебошад.

Тақризи мазкур дар кафедраи таърихи умумӣ ва ватании факултети 
таърих ва муносибатҳои байналмилалии Донишгоҳи Славянин Россия ва 
Тоҷикистон санаи 18-уми ноябри соли 2022 баррасӣ ва тасдиқ шудааст. 

Дар ҷаласа иштирок доштанд: 20 нафар 
Натиҷаи овоздихд:
«ҷонибдор» - 20;
«муқобил» - нест;
«бетараф» - нест.

Суратҷаласаи кафедра № 4 аз 18 ноябри соли 2022.

Раиси ҷаласа, мудири 
кафедраи таьрихи умумй 
ва ватании ДСРТ, 
номзади илмҳои таърих, 
дотсент Раҳматова Заррина Юнусовна

Ташхисгар, 
дотсенти кафедраи 
таърихи умумй ва ватании 
ДСРТ, номзади илмҳои таърих, 
дотсент

Котиби ҷаласа

Имзоҳоро тасдиқ мекунам: 
^Сардори Раёсати кадрҳо 
ва корҳои махсуси ДСРТ

Пирумшоев Мунир Хайдаршоевич

Маҳкамова Саёҳат Ғаниевна

Раҳимов А. А.

Маълумот барон тамос:
Донишгоҳи Славянин Россия ва Тоҷикистон 
734025, Ҷумҳурии Тоҷикистон, ш. Душанбе, 
кӯчаи Мирзо Турсунзода, 30 
« -// » / /  __соли 2022

